
Ovdâsvástádâslâšvuotâ já killeelvuotâ Säämi 
máttááttâskuávdáást 
Säämi máttááttâskuávdáást ovdâsvástádâslâšvuotâ já killeelvuotâ šaddeh sämmilii 
maailmkooveest, kulttuurlii jotkuuvâšvuođâst já kuávlu eellimvuáimálâšvuođâ naanoodmist. Mii 
tooimâ vuolgâsaijeen lii, ete killeelvuotâ ij uáivild tuš pirâsovdâsvástádâs, peic meid kielâlii, 
kulttuurlii, sosiaallii já ekonomâlii killeelvuođâ. Taam olesvuođâ kovvee piergim-tuávádâh, mii 
vuáđuduvá sämmilii juurdâšmân já mast kuávdáást lii kelijdeijee áigápuátu, naavcah eelliđ já 
toimâđ jieijâs pirrâsist kilelis vuovijguin sehe lonolâšvuotâ luándoin, siärváduvváin já puáttee 
suhâpuolváin. 

Mijjân lii tehálâš, ete killeelvuotâ uáinoo mii puoh tooimâst máttátmist oppâmpirrâsáid já 
joođeetmist aargâ vuáháduvváid räi. Piergim-jurdâččem lohtâs meid oppâlájádâs teháláid árvoid. 
Mij kattip siärvuslâšvuođâ, arktâsii kuávlu oovtâstpargo, sehe ärbivuáválii tiäđu sirdem 
suhâpuolvâi kooskâst. Taah ääših uáivildeh keevâtlávt eereeb iärrás tom, ete oppâm tábáhtuvá 
porgâmáin, aiccâmáin oovtâst já uásálistmáin keevâtlii paargon, já siämmást algâaalmug njálmálâš 
ärbitiätu kättejuvvoo já sirdoo ovdâskulij mainâstem, maali čäittim já siärvuslii oppâm peht. 

Mii ulmen lii nanodiđ uáppei kiärgusvuođâid toimâđ jieijâs elimist, siärváduvâin já pargoelimist 
taggaar vuovvijn, mii oovded ellee sämikulttuur jotkum já kilelis puátteevuođâ. 

Killeelvuođâ ovdedeijee haavah já kyeimivuođah 
Säämi máttááttâskuávdáá aalmugijkoskâsii oovtâstpargo já hahâtooimâ ulmen lii siäiluttiđ, tuárjuđ 
já ovdediđ sämmilij já eres tave algâaalmugij kielâid, kulttuur já ärbivuáválijd iäláttâsâid. Majemui 
kuulmâ ihelove ääigi mij lep lamaš mieldi paijeel 60 haavâst, main maaŋgâin killeelvuođâst lii 
lamaš merhâšittee rooli.  

Mii hahâtooimâst tun puávtáh luuhâđ lase tääbbin.   

Mij halijdep jieččân kilelis ovdánem pargoost väldiđ vuotân arktâsij kuávlui uáinu. Mij halijdep leđe 
tiäđuliih mii vaikuttâsâin pirrâsân já siärvádâhân já iberdiđ meid maaŋgâlágánijd vaikuttâsâid moh 
šaddeh šoŋŋâdâhnubástusâst. Sustainable development in VET in the Arctic -haavâst mij lep 
karttim mii oppâlájádâs kilelis ovdánem táárbui já tooimâ tääsi jieččân vuolgâsoojij mield 
väldimáin vuotân ekologâlii, ekonomâlii, sosiaallii já kulttuurlii killeelvuođâ. Mii ulmen lii oles 
pargovievâ killeelvuotâmättim ovdedem sehe áámmátidentiteet nanodem kilelis puátteevuođâ 
rähten.   

Säämi máttááttâskuávdáš uásálistij Máttááttâshaldâttâs killeelvuotâindikaattorij vuossâmuu 
tiäđunurâmân kiđđuv 2026. Killeelvuotâindikaattoreh kovvejeh killeelvuotâpargo tááláá tile já 
ovdánemsunde áámmátlii škovliimist. Tun puávtáh uápásmuđ Máttááttâshaldâttâs raportân taa. 

https://sogsakk.fi/fi/kumppaneille/hanketoiminta
https://sogsakk.fi/fi/kumppaneille/hanketoiminta/sustainable-development-in-vet-in-the-arctic
https://app.powerbi.com/view?r=eyJrIjoiZTJmODI5MGQtZGZmMC00NzI5LTg2OTMtMTU0MDhhODBjNjRjIiwidCI6ImM1ZDM3MDZiLTJjM2YtNGZmZS1iZTJkLWE3Yjc0Nzg3YmFkYyIsImMiOjh9&pageName=03c2c368863bdec87b22


Säämi máttááttâskuávdáš kulá áámmátlii škovlim Kartalla på Kartan –viärmádâhân já mij lep 
toimâm viärmáduv ráđádâllâmkode jesânin čoovčâ 2025 rääjist. Viärmádâh váldá keevâtlii anon 
áámmátlii škovlim killeelvuotâkiäinukáártá sehe tuárju já taha uáinojeijen oppâlájádâsâi já toi 
kuoimij sehe áámmátulmui rooli killeelvuotânubástusâst.  

 

Killeelvuođâ čoovdâlovoh 
SMK já toimâsoojijn västideijee Senaatti-kiddoduvah čuávuh merikoskâsávt tooimâ 
pirâsvaikuttâsâid já energiakevttim.  

Toimâsajeuđâsmitmij árvuštâllum pirâsvaikuttâsah:  

• Soojij kevttim pehtilittem keeppid luoštuid (~65 000 kg CO₂/ihe) 
• Toimâsoojij ovtâstittem keeppid vyeijim (~40 000 km/6 300 kg CO₂/ihe) 
• Skappuumeh kiäppáneh ko tooimah čuákkejuvvojeh 
• Ohtsâšsoojij meeri lii kepidum tooimâi čokkim mield 

 

Macâttâskoijâdâlmij puátuseh (2025): 

• 4,6/5 – Oppâlájádâs oovded kilelis ovdánem já ovdâsvástádâslâšvuođâ 
(pargoeellimmacâttâs) 

• 4,6/5 – Kiärgusvuođah toimâđ áámmátsyergist kilelis ovdánem mield (uáppeemacâttâs) 
• 4,4/5 – Uáppei pyereestvaijeem (uáppeemacâttâs) 

 

Vuárukiävttuekonomiatooimah (2025): 

• Kiertonet-vyebdim tuárju reesuursvijsesvuođâ 

• Šeštum 22 890 kg luánduriggoduvah 

• Velttum 4 340 kg CO₂-luoštuuh 

Ovdâmeerhah mii argâpeeivi killeelvuotâtavoin 

• Sämikielâ já -kulttuur kattim 

https://kartallaverkosto.fi/


• Ärbivuáválii mättim sirdem puáttee suhâpuolváid 

• Arktâsâš toimâmpiirâs já kulttuursensitiivlâšvuotâ mieldi máttátmist 
• Sämikulttuuruápuh kuleh puoh tođhosškovliimáid 

• Ohtsiih virkosmittempeeivih uáppeid já pargoviehân 

• Uđâsmuvvee energia maaŋgâpiälálâš kevttim (eennâmliegâsvuotâ, piäiváš, pellet) 

• Seesooŋ- já aldapurrâmuš pivnohistem, paijeelmiärálii purrâmuš kepidem minimin 

• Pehtilittum luoštui šlajâttâllâm oppâlájádâsâst já asâttuvâst 

• Čurgim kemikaalijttáá aktivčassijn 
• Ohtsâš uđđâsistkevttim- já tävirijmolsomsaje 

• Uđđâsistkevttimmaterialij kevttim máttátmist (om. silbâ) 

• Uálgipyevtittâsâi kevttim já materialij uđđâsistkevttim (om. pyevtittemlájádâs, 
kietâtyejisyergih) 

• 67 % pargovievâst lii čođâldittám Laiđiittâs kilelis ovdánmân -kuursâ (tile 9/2026) 
 

Lasetiäđuh 
Jis tust láá koččâmušah mii ovdâsvástádâslâšvuotâ- tâi killeelvuotâpargoost, te vääldi ohtâvuođâ. 

 

Tiina Jäppinen 

proojeekthovdâ 

puh. 0405559650 

tiina.jappinen@sogsakk.fi 

 

Irina Salomaa 

máttáátteijee, luándu- já mađhâšemsyergi 

puh. 0404876886 

irina.salomaa@sogsakk.fi 

  

Tiisu-Maria Näkkäläjärvi 

vuávájeijee 

puh. 0403780304 

tiisu-maria.nakkalajarvi@sogsakk.fi 

